КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республикаын видеоконференцсвязьлӧн ӧтувъя система йылысь
Коми Республикаса олӧмӧ пӧртысь власьт органъяслысь, Коми Республикаса Юралысьӧн артмӧдӧм Коми Республикаса канму органъяслысь, Коми Республикаын асвеськӧдлан органъяслысь чукӧртчылӧмъяс Коми Республикаын видеоконференцсвязь система отсӧгӧн дасьтӧм да нуӧдӧм могысь Коми Республикаса Веськӧдлан котыр шуис:

1. Индыны:

а) Коми Республикаса информатизация да связь комитетӧс Коми Республикаын видеоконференцсвязь системаса администраторӧн (водзӧ – Администратор);

б) “Юӧр технологияяс шӧрин” Коми Республикаса асшӧрлуна канму учреждениеӧс Коми Республикаын видеоконференцсвязь системаса операторӧн (водзӧ – Оператор).
2. Вынсьӧдны Коми Республикаын видеоконференцсвязь системаӧн вӧдитчан уджаланарт (водзӧ – Уджаланарт) содтӧд серти.

3. Коми Республикаса олӧмӧ пӧртысь власьт органъяслы, Коми Республикаса Юралысьлӧн да Коми Республикаса Веськӧдлан котырлӧн Администрацияысь ӧтдор, а сідзжӧ Коми Республикаса Юралысьӧн артмӧдӧм Коми Республикаса канму органъяслы, кутшӧмъяслы сетісны Операторсянь дон мынтытӧг вӧдитчӧм вылӧ видеоконференцсвязь системалысь оборудование:

а) вӧдитчыны Коми Республикаын видеоконференцсвязь системаӧн, медым нуӧдны Уджаланарт серти чукӧртчылӧмъяс;

б) тайӧ шуӧм вынсялан лунсянь 10 лунӧн индыны чина йӧзӧс, кодъяслы сетӧма чукӧртчылӧмъяс дасьтан да видеоконференцсвязь режимын найӧс нуӧдан юалӧмъяс серти Администраторкӧд ӧтувъя удж вылӧ уджмог, да йӧзӧс, кодъяс кывкутӧны видеоконференцсвязь гӧрӧдъяс уджӧдӧмын да операторкӧд ӧтувъя удж нуӧдӧмын.

4. Вӧзйыны Коми Республикаса Каналан Сӧветлӧн Аппаратлы:

а) вӧдитчыны Коми Республикаын видеоконференцсвязь системаӧн, медым нуӧдны Уджаланарт серти чукӧртчылӧмъяс;

б) тайӧ шуӧм вынсялан лунсянь 10 лунӧн индыны чина йӧзӧс, кодъяслы сетӧма чукӧртчылӧмъяс дасьтан да видеоконференцсвязь режимын найӧс нуӧдан юалӧмъяс серти Администраторкӧд ӧтувъя удж вылӧ уджмог.

5. Вӧзйыны Коми Республикаын меставывса асвеськӧдлан органъяслы,  кутшӧмъяслы сетісны дон мынтытӧг вӧдитчӧм вылӧ видеоконференцсвязь системалысь оборудование:

а) вӧдитчыны Коми Республикаын видеоконференцсвязь системаӧн, медым нуӧдны Уджаланарт серти чукӧртчылӧмъяс;

б) тайӧ шуӧм вынсялан лунсянь 10 лунӧн индыны чина йӧзӧс, кодъяслы сетӧма чукӧртчылӧмъяс дасьтан да видеоконференцсвязь режимын найӧс нуӧдан юалӧмъяс серти Администраторкӧд ӧтувъя удж вылӧ уджмог.

6. Тайӧ шуӧм збыльмӧдӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді курируйтӧ Коми Республикаын информатизация да связь юалӧмъяс.

7. Тайӧ шуӧмыс вынсялӧ сійӧс примитан лунсянь.
Коми Республикалӧн 

Веськӧдлан котырса Веськӧдлысь                                                    В. Тукмаков
Сыктывкар

2014 вося вӧльгым тӧлысь 10 лун

438 №
ВЫНСЬӦДӦМА

Коми Республикаса Веськӧдлан котырлӧн

2014 во вӧльгым тӧлысь 10 лунся 438 №-а шуӧмӧн
(содтӧд)
Коми Республикаын видеоконференцсвязь системаӧн вӧдитчан
УДЖАЛАНАРТ
1. Панас

1.1. Коми Республикаын видеоконференцсвязь системаӧн вӧдитчан тайӧ  уджаланартыс (водзӧ — Уджаланарт) индӧ видеоконференцсвязь системаӧн вӧдитчан пӧрадок да сійӧс урчитӧма Коми Республикаса олӧмӧ пӧртысь власьт органъяслӧн, Коми Республикаса Юралысьлӧн да Коми Республикаса Веськӧдлан котырлӧн Администрацияысь ӧтдор, а сідзжӧ Коми Республикаса Юралысьӧн артмӧдӧм Коми Республикаса канму органъяслӧн, Коми Республикаын меставывса асвеськӧдлан органъяслӧн чукӧртчылӧмъяс дасьтӧм да нуӧдӧм котыртӧм вылӧ.

1.2. Тайӧ Уджаланартын вӧдитчӧны татшӧм вежӧрпасъясӧн:
Коми Республикаын видеоконференцсвязь системалӧн администратор (водзӧ – Администратор) – Коми Республикаса информатизация да связь комитет, коді котыртӧмӧн могмӧдӧ Коми Республикаын видеоконференцсвязь системалысь уджалӧм (водзӧ – ВКС система);

ВКС системалӧн оператор (водзӧ – Оператор) – “Юӧр технологияяс шӧрин” Коми Республикаса асшӧрлуна канму учреждение, коді могмӧдӧ Коми Республикаын видеоконференцсвязь системалысь уджалӧм, веськӧдлӧ Коми Республикаын видеоконференцсвязьлысь сеанс мунӧмӧн (водзӧ – ВКС сеанс) да кывкутӧ ВКС система да связь каналъяслӧн удж вӧсна;

ВКС сеанслӧн водзмӧстчысь (водзӧ – Водзмӧстчысь) – Администратор, Оператор, Коми Республикаса олӧмӧ пӧртысь власьт органъяслӧн юрнуӧдысьяс, Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьысь ӧтдор, Коми Республикаса Юралысьӧн артмӧдӧм Коми Республикаса канму органъяслӧн юрнуӧдысьяс, Коми Республикаын меставывса асвеськӧдлан органъяслӧн юрнуӧдысьяс, кодъяс котыртӧны ВКС сеанс нуӧдӧм, чина йӧз, кодъяслы сетӧма чукӧртчылӧмъяс дасьтан да видеоконференцсвязь режимын найӧс нуӧдан юалӧмъяс серти Администраторкӧд ӧтувъя удж вылӧ уджмог;

ВКС сеансса участникъяс (водзӧ – Участник) – йӧз, кодъясӧс корис Водзмӧстчысь ВКС сеансын участвуйтӧм вылӧ;

видеоконференцсвязьлӧн йитчанін – ВКС сеанс нуӧдӧм вылӧ торйӧдӧм жыр, кытчӧ сувтӧдӧма видеоконференцсвязьлысь оборудование либӧ видеоконференцсвязьлысь мобильнӧй оборудование, мый отсалӧ нуӧдны ВКС сеанс;
 ВКС сеанс – видеоконференцсвязьлӧн йитчанінъясын Водзмӧстчысьлӧн Участникъяскӧд ылісянь чукӧртчылӧм формаын котыртан мероприятие;
 ВКС сеансъяслӧн гижӧдпас – ВКС сеансъяс нуӧдан план-график, мый йӧзӧдӧма Операторлӧн сайт вылын (cit.rkomi.ru);

ВКС техническӧй персонал – йӧз, кодъясӧс индӧма видеоконференцсвязьлӧн йитчанін уджӧдӧм техническӧя могмӧдӧм вӧсна да Операторкӧд ӧтувъя удж нуӧдӧм вӧсна кывкутысьясӧн. 

ВКС система артмӧ Операторлӧн видеоконференцсвязьлӧн серверысь да видеосвязьлӧн терминалъясысь, кутшӧмъясӧс сувтӧдӧма видеоконференцсвязьлӧн йитчанінъясын.

ВКС система индӧма дінму да меставывса тшупӧда чукӧртчылӧмъяс, презентацияяс да мукӧд мероприятие нуӧдӧм вылӧ юалӧмъяс кузя, кутшӧмъясын абу дзескыд позянлуна юӧр, да сійӧ могмӧдӧ серпаслысь да шылысь визласъяс, юӧра материалъяс презентация сикасын петкӧдлӧмлысь позянлун.

Видеоконференцсвязь могмӧдӧм вылӧ медшӧр каналъяс пыдди вӧдитчӧны Коми Республикаса олӧмӧ пӧртысь власьт органъяслӧн, Коми Республикаса Юралысьӧн артмӧдӧм канму органъяслӧн  юӧртан да телекоммуникационнӧй везса цифрӧвӧй связь каналъясӧн.

2. ВКС система отсӧгӧн чукӧртчылӧмъяс котыртан пӧрадок

2.1. ВКС сеанс нуӧдӧм могысь ВКС сеансъяслӧн гижӧдпас да ВКС Участникъяскӧд водзвыв сӧгласуйтӧм подув вылын Водзмӧстчысь индӧ ВКС сеанс нуӧдан прӧст кадпас да кад да сетӧ Администраторлы заявка ВКС сеанс нуӧдан кадпассӧ, кадсӧ да мунан кадколастсӧ индӧмӧн тайӧ Уджаланарт дорӧ содтӧд серти формаӧн, но планируйтӧм нуӧдан кадпасӧдз 5 уджалан лунысь оз сёрӧнджык.

Тайӧ Уджаланартлӧн могъяс вылӧ заявка сетӧм улын гӧгӧрвоӧдсьӧ бумага вылын пошта йитӧд пыр либӧ Коми Республикаса канму власьт органъяслӧн электроннӧй документооборот ведомствокостса система отсӧгӧн Администраторлы письмӧ воӧм, электроннӧй связь отсӧгӧн Администраторлӧн электроннӧй пошта официальнӧй инпас вылӧ Водзмӧстчысьлӧн гижӧд фотокопия воӧм.

2.2. Абу кӧ Водзмӧстчысьлӧн  видеоконференцсвязь йитчанін,  ВКС Водзмӧстчысь нуӧдӧ ВКС сеанссӧ Операторкӧд колана сӧгласуйтӧмӧн видеоконференцсвязьлӧн матысса йитчанінын.

2.3. Водзмӧстчыссянь заявка воӧм бӧрын воан лунсянь 2 уджалан лунӧн Администратор пасйӧ сійӧс,  сӧгласуйтӧ либӧ оз сӧгласуйт тайӧ Уджаланартлӧн 2.4 да 2.5 пунктъясын индӧм помкаяс серти ВКС сеанс нуӧдан кадпассӧ, кадсӧ да мунан кадколастсӧ да мӧдӧдӧ заявкасӧ Операторлы, медым Операторӧн заявка босьтан лунсянь 1 уджалан лунӧн сійӧ тӧдмӧдіс Водзмӧстчысьӧс да ВКС системаса техническӧй персоналӧс электроннӧй да телефон йитӧд отсӧгӧн ВКС сеанс нуӧдны позянлун (позьтӧмлун) йылысь, нуӧдан кадпас, кад да мунан кадколаст йылысь, а сідзжӧ медым выльмӧдны ВКС сеансъяслӧн гижӧдпасын юӧр.

2.4. Воас кӧ Администраторлы ВКС сеансъяс ӧти и сійӧ жӧ кадпасӧ да кадӧ нуӧдӧм вылӧ некымын заявка, ВКС сеанс нуӧдӧм йылысь помшуӧм примитӧны медводдзаӧн воӧм заявка вылӧ, тайӧ Уджаланартлӧн 2.5 пунктын индӧм  заявкаясысь ӧтдор.

2.5. Коми Республикаса Юралысьлӧн, Коми Республикаса Юралысьӧс вежысьлӧн, Коми Республикалӧн Веськӧдлан котырса  Веськӧдлысьлӧн, Коми Республикалӧн Веськӧдлан котырса Веськӧдлысьлӧн вежысьяслӧн, Коми Республикалӧн Каналан Сӧветса Веськӧдлысьлӧн, Коми Республикаса Юралысьлӧн да Коми Республикалӧн Веськӧдлан котырлӧн Администрацияса Юрнуӧдысьлӧн участвуйтӧмӧн ВКС сеансъяс мунӧны любӧй кадӧ верктуя пӧрадокын. Эмӧсь кӧ индӧм кадпас да кад вылӧ ВКС сеансъяс вылӧ сӧгласуйтӧм заявкаяс сійӧ лунсяньыс, кор Операторлы лоис тӧдса тайӧ пунктын индӧм йӧзлӧн участвуйтӧмӧн ВКС сеансъяс йылысь,  ӧти уджалан лунӧн Оператор юӧртӧ сӧгласуйтӧм заявкаса Водзмӧстчысьлы да ВКС техническӧй персоналлы планируйтӧм сеанс киритӧм йылысь да сӧгласуйтӧ киритӧм ВКС сеанс нуӧдан выль кадпас да кад.

2.6. ВКС система отсӧгӧн чукӧртчылӧм нуӧдӧм котыртӧм, сы лыдын ВКС сеанс нуӧдан кадпас, кад да мунан кадколаст йылысь ВКС Участникъяслы  юӧртӧм, материалъяс, презентацияяс, йӧз водзын сёрнитӧмъяс дасьтӧм, ВКС техническӧй персоналкӧд ӧтувъя удж нуӧдӧны Водзмӧстчысьӧн индӧм чина йӧз, кодъяслы сетӧма чукӧртчылӧмъяс дасьтан да видеоконференцсвязь режимын найӧс нуӧдан юалӧмъяс серти Администраторкӧд ӧтувъя удж вылӧ уджмог. 

2.7. ВКС сеанс вылӧ заявка воӧм бӧрын Оператор да ВКС техническӧй персонал нуӧдӧны Администраторӧн индӧм пӧрадокын ВКС сеанс дасьтӧм да нуӧдӧмсӧ техническӧя могмӧдӧм.

3. ВКС системалысь дасьлун кадколастъясӧн прӧверитӧм

3.1. ВКС системалысь дасьлун да сыӧн вӧдитчӧм могмӧдӧм вылӧ нуӧдӧны видеоконференцсвязьса техническӧй средствояслӧн дасьлун боксянь быд кварталса комплекснӧй прӧверкаяс, абу кӧ нуӧдӧма прӧверкаяссӧ веськыда ВКС сеанс нуӧдӧм водзын. 

3.2. ВКС системалысь дасьлун быд квартал комплекснӧя прӧверитӧм котыртӧ Оператор.

Комплекснӧй прӧверка дырйи прӧверитӧны:

а) серпаслысь качество, шылысь качество;

б) техническӧй персоналлысь кужанлунъяс да киподтуй;

в) связь каналъяс да линияяс, а сідзжӧ  видеоконференцсвязьлысь техническӧй средствояс резервируйтӧм.

3.3. ВКС система дасьлун боксянь плантӧг комплекснӧя прӧверитӧм котыртӧны да нуӧдӧны Администраторлӧн помшуӧм серти.
Коми Республикаын
 видеоконференцсвязь системаӧн вӧдитчан

Уджаланарт дорӧ
СОДТӦД

(форма)

Коми Республикалӧн
 информатизация да связь комитетса юрнуӧдысьлы

Видеоконференцсвязь сеанс котыртӧм вылӧ
ЗАЯВКА 
Кора котыртны видеоконференцсвязь система отсӧгӧн чукӧртчылӧм нуӧдӧм 20 _____ вося  ________________ тӧлысь “___”  лунӧ  ____ чассянь  ____ часӧдз татшӧм участникъяскӧд.

Чукӧртчылӧмлӧн водзмӧстчысь: ________

Чукӧртчылӧмлӧн участникъяс (чин, О.Н.В., ин):

Ӧтувъя уджвылӧ индӧм морт (чин, О.Н.В.)  ________, тел. ___________, эл.пошта _________.

Чин                                                                                                              Н.В. Ов

